
245.  
 

 
Leipzig, 27. Juli 1563 

 
Von Joachim Camerarius d. Ä. 
 
Druck: Camerarius, Epistolae S. 481. 
 
S. D. Tuas litteras οὐ πάνυ τοι εὔφημα ἀγγελλούσας nuper accepi. Sed ea fama iam hîc 
vagabatur. Nos verò hoc nouimus: Valet ima summis Mutare, et insignem attenuat Deus, 
Obscura promens. Belli Danici et Ducis Brunosuicensis Erichi coactarum copiarum non 
contemnendarum metus, nonnihil curarum multis afferunt. Itaque hîc circumquaque vel 
parantur vel etiam expediuntur arma, suisqúe et ipsa viribus Germania ruit. περὶ κατηχήσεως, 
quam scripseram Basilĳ esse, statim agnoui erratum meum. Eam describi et operosum esset, 
neque impendio careret. Expressam edi velim. Sed in ista perturbatione rerum huic consilio 
non erit locus. Dominum Hencelium salutabis verbis meis, καὶ, εἰ δόξει, ἑτέρους, οὕστε 
προσαγορευθήσεσθαι ἡδέως ἀφ᾿ ἡμῶν ἐλπὶς, καὶ οὐ ὑπολήψῃ εὖ ἔχειν. Vale. Lipsiae. Has 
litteras nactus tabellarium Norimbergam misi. Iterum vale. 6. Cal[endis] VIlis. Anno 63. 




